
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᕐᖐᓐᓇᖅ ᓴᖅᑭᑦᑕᕆᐊᓕᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᙶᖅᑐᑦ ᑲᐱᔭᐅᓚᐅᕐᓂᖏᓐᓄᑦ 

ᓱᓕᓪᓗᑎᒃ ᓇᓕᖅᑲᐃᑦ ᐃᓇᖏᖅᓯᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓂᙶᖅᑐᒥᒃ 

ᑎᑎᖅᑲᒥᒃ ᖃᖓᑕᓲᒃᑯᑦ ᐊᐅᓪᓚᕐᓂᐊᖅᑐᓄᑦ ᓄᓇᕗᒻᒧᑦ 
 

ᐃᖃᓗᐃᑦ, ᓄᓇᕗᑦ (ᑎᓯᐱᕆ 1, 2021) − ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖓᔪᖅᑳᖓᑦ ᐅᓪᓗᒥ ᑐᓴᖅᑎᑦᑎᖅᑲᐅᕗᖅ ᐅᓪᓗᒥ ᐱᒋᐊᕐᓗᒍ, ᑲᐱᔭᐅᓯᒪᔪᑦ ᖃᖓᑕᓲᒃᑯᑦ 

ᓄᒃᑕᖅᑏᑦ ᓄᓇᕘᒧᑦ ᐅᑎᕐᓂᐊᖅᑐᑦ ᐱᓯᒪᖃᑦᑕᕆᐊᖃᕈᓐᓃᕐᓂᖏᓐᓂᒃ ᑭᑭᑕᐅᔾᔪᑎᒥᒃ ᑎᑎᖅᑲᒥᒃ 

ᐱᔭᐅᑲᑕᒃᑐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ.  ᓄᓇᕘᓕᐊᕐᓂᐊᕐᓗᓂ, 

ᑲᐱᔭᐅᓯᒪᔪᑦ ᓄᒃᑕᖅᑏᑦ ᑕᑯᖅᑯᔾᔨᒋᐊᖃᖃᑦᑕᕐᓂᐊᖅᑐᑦ ᓄᓇᕗᒻᒥ ᑲᐱᔭᐅᓯᒪᓂᕐᒧᑦ ᓱᓕᔪᓂᒃ 

ᓇᓕᖅᑲᓂᒃ ᑐᓐᓂᖅᑯᑕᐅᓂᑯᓂᒃ ᑕᐃᒃᑯᓄᖓ ᑲᐱᔭᐅᓚᐅᖅᑐᓄᑦ ᓄᓇᕗᒻᒥ.  

"ᒥᒃᖠᒋᐊᖅᑎᓐᓇᓱᖕᓂᐊᕐᓗᒋᑦ ᑐᓗᖅᑕᕈᑎᑦ ᓄᒃᑕᖅᑎᓄᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᖃᓯᐅᔾᔨᕗᑦ 

ᓄᒃᑕᖅᑎᓄᑦ ᑎᓕᓯᔾᔪᑎᓂᒃ ᑕᐃᒃᑯᓄᖓ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᓄᕈᓐᓃᕆᐊᕐᓗᒋᑦ 

ᑎᑎᕋᖅᑕᐅᓯᒪᔪᑦ ᐱᔭᐅᒋᐊᓕᑦ ᑲᐱᔭᐅᓯᒪᔪᓂᒃ ᓄᒃᑕᖅᑎᓂᒃ ᓄᓇᕘᓕᐊᖅᑐᓄᑦ," ᐅᖃᓚᐅᖅᐳᖅ 

ᓘᒃᑖᖅ. ᐹᑐᓴᓐ.  

ᑲᐱᔭᐅᓚᐅᕐᓂᖏᓐᓄᑦ ᓱᓕᓪᓗᑎᒃ ᓇᓕᖅᑲᐃᑦ ᑕᑕᑎᒐᒃᓴᐅᔪᑦ ᓱᓕᔪᓂᒃ ᓇᓗᓇᐃᒃᑯᑕᖃᖅᖢᑎᒃ 

ᓇᓗᓇᐃᖅᓯᔾᔪᑎᖃᖅᑐᑦ ᑲᐱᔭᐅᔾᔪᑎᖏᑦᑕ ᖃᓄᐃᓕᖓᓂᖏᓐᓂᒃ ᐃᓇᖐᔪᓐᓇᖅᑐᓂ 

ᑮᓇᐅᔭᒃᑯᕕᖕᓂ ᓇᓗᓇᐃᒃᑯᑕᕐᓂᒃ.  

ᓱᓕᓪᓗᑎᒃ ᑲᐱᔭᐅᓚᐅᕐᓂᖏᓐᓄᑦ ᓇᓕᖅᑲᐃᑦ ᐊᔪᙱᔾᔪᑎᑦ ᓄᓇᕗᒻᒥ ᐊᑐᐃᓐᓇᕈᖅᑎᑕᐅᓲᖑᕗᑦ 

ᐋᓐᓂᐊᕕᓕᐊᖅᓯᒪᔪᓄᑦ ᑲᐱᔭᐅᕌᓂᓚᐅᖅᑎᓪᓗᒋᑦ, ᐅᐸᒍᑎᓯᒪᓗᑎᒃ, ᓄᓇᖏᓐᓃᑦᑐᓂᒃ 

ᐋᓐᓂᐊᕕᖕᓂᒃ ᐊᒻᒪ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒥ. ᓱᓕᓪᓗᑎᒃ ᑲᐱᔭᐅᓚᐅᕐᓂᖏᓐᓄᑦ 

ᓇᓕᖅᑲᐃᑦ ᐱᔭᒃᓴᐅᖕᒥᔪᑦ ᐃᕐᖐᓐᓈᖅᑕᐅᒃᑯᑦ ᐱᔪᒪᓗᒋᑦ ᐅᕗᖓ ᑎᑎᕋᕐᕕᐅᓗᑎᒃ 

vaccineexemptions@gov.nu.ca.  

ᑭᒃᑯᑐᐃᓐᓇᑦᑎᐊᑦ ᑲᐱᔭᐅᓂᑯᑦ ᓄᓇᕗᒻᒥ ᓄᓇᕗᒥᐅᑕᐅᔪᓐᓃᖅᓯᒪᓗᑎᒡᓗ ᐃᕐᖐᓐᓈᖅᑕᐅᒃᑯᑦ 

ᑎᑎᕋᕈᓐᓇᕐᒥᔪᑦ ᐱᔪᒪᓗᑎᒃ ᓱᓕᔪᓂᒃ ᑲᐱᔭᐅᓂᕐᒧᑦ ᓇᓕᖅᑲᖏᓐᓂᒃ. ᒫᓐᓇᓗ, ᑲᓇᑕᒥ 

ᓇᓕᖅᑲᓄᑦ ᖃᐅᔨᒪᔾᔪᑎᒃᓴᑦ, ᓱᓕᓪᓗᑎᒃ ᑲᐱᔭᐅᓚᐅᕐᓂᖏᓐᓄᑦ ᓇᓕᖅᑲᐃᑦ ᐱᔭᒃᓴᑐᐃᓐᓇᐅᕗᑦ 

ᑎᑎᕋᖅᓯᒪᓗᑎᒃ ᐅᐃᕖᑐᑦ ᐊᒻᒪ ᖃᓪᓗᓈᑐᑦ, ᑭᓯᐊᓂ ᐃᓄᒃᑎᑐᑦ 

ᑎᑎᕋᖅᓯᒪᖃᑕᐅᒋᐊᖃᕐᓂᖏᓐᓂᒃ ᖃᐅᔨᓴᖅᑕᐅᖃᑕᐅᖕᒥᔪᖅ. 

mailto:vaccineexemptions@gov.nu.ca


ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2021-NR105 

ᓱᓕᓪᓗᑎᒃ ᑲᐱᔭᐅᓚᐅᕐᓂᖏᓐᓄᑦ ᓇᓕᖅᑲᐃᑦ ᑎᑎᖅᑲᓕᐅᖅᑕᐅᔪᓐᓇᖅᐳᑦ, ᑐᖅᑯᖅᑕᐅᔪᓐᓇᖅᐳᑦ 

ᐅᖄᓚᐅᑎᕋᓛᒧᑦ, ᖃᕆᑕᐅᔭᕐᒧᐊᖅᑎᒐᒃᓴᐅᔪᓪᓘᓐᓃᑦ app-ᒧᑦ ᓲᕐᓗ Apple Health, Common 

Pass ᐅᕝᕙᓘᓐᓃᑦ ArriveCan. 

ᑲᐱᔭᐅᓯᒪᙱᑦᑐᑦ ᕿᑐᕐᖓᕆᔭᐅᔪᑦ ᐅᑭᐅᓖᑦ 12 ᑐᖔᓂ ᖃᖓᑕᓲᒃᑯᑦ ᓄᒃᑕᖃᑕᐅᔪᑦ 

ᑲᐱᔭᐅᓯᒪᔪᓂᒃ ᐸᖅᑭᔨᓕᔭᖅᑐᑦ ᐱᓯᒪᖃᑦᑕᕆᐊᖃᔾᔮᔪᓐᓃᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖓᔪᖅᑳᖓᓂᙶᖅᑐᒥᒃ ᖃᖓᑕᓲᒃᑯᑦ ᓄᒃᑕᕐᓂᕐᒧᑦ ᐱᔪᓐᓇᐅᑎᒥᒃ ᐸᖅᑭᔨᖏᑦ ᓱᓕᔪᓂᒃ 

ᑲᐱᔭᐅᓂᕐᒧᑦ ᓇᓕᖅᑲᓕᔭᖅᑐᓄᑦ. ᑲᐱᔭᐅᓯᒪᙱᑦᑐᑦ ᕿᑐᕐᖓᕆᔭᐅᔪᑦ 

ᐊᓂᑦᑕᐃᓕᖃᑦᑕᕆᐊᖃᐃᓐᓇᕐᓂᐊᖅᐳᑦ ᓱᓕ ᐅᓪᓗᕐᓄᑦ 14-ᓄᑦ ᓄᓇᕗᓕᐊᕐᓗᑎᒃ 

ᐱᖃᑎᖃᕐᓗᑎᒡᓗ ᑲᐱᔭᐅᓯᒪᙱᑦᑐᓂᒃ ᐃᒡᓗᒥᐅᖃᑎᒥᓂᒃ. 

ᓄᕙᒡᔪᐊᕐᓇᖅ-19−ᒧᑦ ᑲᐴᑎᑦ ᓄᓇᕗᒻᒥᐅᓕᒫᓄᑦ ᑕᓪᓕᒪᓂᒃ ᐅᖓᑖᓂᓪᓗ ᐅᑭᐅᓕᖕᓄᑦ ᓱᓕ 

ᐊᑐᐃᓐᓇᐅᕗᑦ, ᐅᑯᐊᓗ ᓯᕗᓪᓕᕐᒥ ᐱᖃᑖᓂᓪᓗ ᑲᐴᑎᑦ ᐊᒻᒪᓗᑦᑕᐅᖅ ᐱᖓᔪᖓᓐᓂ ᑲᐴᑎᑦ. 

ᐋᓐᓂᐊᕕᖕᒧᑦ ᐅᖄᓚᓗᑎᑦ ᓄᓇᔅᓯᓐᓂ ᐅᕝᕙᓘᓐᓃᑦ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒧᑦ 

ᐃᓂᒃᓴᓕᐅᕐᓗᑎᑦ. 

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/  

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ  

ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓄᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

